
Haitian Creole 

 

Pou Piblikasyon Imedya: 18/07/2015 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE $24.2 MILYON POU AMELYORASYON SEKIRITE 

NAN AYEWOPÓ REPUBLIC 
 
 

Pwojè a resevwa finansman $21.8 Milyon ki soti nan Administrasyon Avyasyon 
Federal 

 
Gouvènè Andrew M. Cuomo jodia te anonse kòmansman pwojè $24.2 milyon pou 
amelyorasyon sekirite nan Ayewopò Republic nan Farmingdale. Amelyorasyon yo pral 
fè aktivite antre soti nan ayewopò Long Island vin pi ansekirite ak efikas, ranfòse 
kapasite pou l sèvi rejyon an nan reyaliyen pis prensipal la, amelyore siyalizasyon ak 
limyè, enstale yon perimèt kloti sekirite ak plis ankò. Amelyorasyon sa yo nan Ayewopò 
Repiblik te sipòte pa yon finansman $21.8 milyon atravè pwogram Amelyorasyon 
Ayewopò Administrasyon Avyasyon Federal ak $2.1 milyon nan finansman Eta. 
 
“Ayewopò Republic se yon lyen enpòtan pou trafik ayeryen ale ak retou nan Long 
Island, e li jwe yon wòl esansyèl nan kenbe Nouyòkè yo pi ansekirite pandan ijans yo,” 
Gouvènè Cuomo te deklare. “Envestisman sa a pral bay moun ak biznis yo plis rezon 
pou vizite epi finalman rele New York lakay. Mwen kontan dèske map kolabore avèk 
patnè federal nou yo pou fè amelyorasyon sa yo vin yon reyalite.” 
 
Ayewopò Republic sipòte apeprè 1,400 djòb ki gen rapò a ayewopò a nan Long Island, 
enkli 900 djòb sou pwopriyete ayewopò a. Amelyorasyon sa yo pral ranfòse wòl 
enpòtan nan sèvi Long Island nan amelyore sekirite ak efikasite epi enkli: reyaliman pis 
1-19; relokasyon wout taksi “G” ak anga ki toupre; reyaliyen perimèt wout ayewopò a; 
amelyore siyalizasyon; limyè; ak enstalasyon yon baryè sekirite. Reyaliman sa a ap 
amelyore sekirite san li pa nesesè pou ralonje pis la. 
 
Komisyonè Depatman Transpòtasyon Eta New York Matthew J. Driscoll te deklare, 
“Pwojè sa a se yon lòt egzanp sou kijan akoz sipò Gouvènè Cuomo pou transpòtasyon, 
nap amelyore enfrastrikti Eta nan fason ki bon pou Nouyòkè ak biznis yo.”  
 
Ayewopò Republic chita sou 526 kawotè e li gen pis an asfalt, yon tèminal de etaj, nèf 
anga jèt ak 467 avyon. Eta New York posede ayewopò a e NYSDOT jere l, e li sèvi tou 
kòm katye jeneral Lapolis Eta New York. Li sèvi egalman kòm yon zòn platfòm pandan 

ijans pou Gad Nasyonal Eta New York ak Ajans Jesyon Ijans Federal. 
 
Pwogram Amelyorasyon Ayewopò Administrasyon Avyasyon Federal la te bay majorite 
fon sa yo, sa ki bay sibvansyon pou ajans piblik yo pou planifikasyon ak devlopman 
itilizasyon ayewopò piblik yo.  

